
2025-imut aningaasanut inatsisissatut siunnersuut.

Aningaasagarnermut Akileraartarnermullu Naalakkersuisoq

Oqgaaseqaat:

Naalakkersuisut sinnerlugit 2025-mut aningaasanut inatsissatut siunnersuutaannut, aningaasanut

naalakkersuisup saggqummiussaanut pissanganartumut soqutiginartumullu qujanarujussuag.

Nunatsinni, nunarsuartalumi sinnerani pissutsit assigiinngitsorpassuit imaannaanngitsorpassuillu
atugarilersimasavut, aqqusaartagalersimasuvullu  tamaasa ataatsimut eqqarsaatigalutigit,
takorloorsinnaavarput  aningaasanut  inatsisissamik  suliagarneq, = haammassinninniarneq

ogimaaqatigiissariniarnerlu ganoq pikkunartigalunilu imaannaanngitsigisinnaanera.

Pingaartumik  kikkut tamarmik iluarisimaarsinnaasaannik  naammagisimaarsinnaasaannillu

suliagarusukkaluarnerup naammassisagarusukkaluarnerulluni aggani ilungersuutegartuulluni.

Kisianni soorunami politikkimik suliagartup misilittagartuullu kialluunniit nalunngilaa tamanna
piviusorsiortuunngitsoq aamma naammassineqgarsinnaanngitsoq. Kikkut tamat iluarisaannik

kissaataannillu angusagartogartogarlunilu naammassinnittogarsinnaasog.

Angajoqgaat meeqgaminnik  annertuumik  sumiginnaanerat. Meeqgat ullog  unnuarlu
angerlasimaffinnut  inissinnegartarnerat.  Imigassamik  ikiaroornartumillu  atornerluinerup
nalinginnaavallaaleriartorsimanera. Inuit innarluutilitta akornannit, inuillu timikkut tarnimikku
napparsimasut  pitsaanerpaamik  atugassaqgalernissaminnik  ginnutegarnerat  suaartarnerallu.
Peqqginnissaqarfik ajalusuulersoq. Niogqutissat, ulluinnarnilu inuuniarnerup akisuallaarnerujussuanik
innuttaasut suaartarnerat. Inissiat oquttut aserfallattullu. Utoqgartatta ulluinnarni atukkamimnik
ogilisaaffiginegarusukkaluarnerat. ~ Minnerunngitsumillu ~ nunarsuatta  sinnerani  pissutsit

imaannaanngitsut, Ruslandip Ukrainemik tiguaaniarluni sorsunnerata kinguneranik, niogqutissat

ulluinnarni  pisariagartitatta, sanaartornernermilu  atortussiassat suulluunniit  tamarmik

akitsoraluttuinnarnerat  eqqgarsaatigalugit takorloorsinnaavarput aningaasanut inatsisissamik

suliagarneq, ogimaaqatigiissariniarnerlu ganoq pikkunartigalunilu imaannaanngitsigisinnaanera.

Pissutsit tamakku tamaasa ataatsimut egqarsaatigissagaanni, taamaakkaluartoq Inuit Atagatigiinniit
isumagarpugut  Naalakkersuisut ~ 2025-mut  aningaasanut  inatsisissatut  siunnersuutaat

ajunngitsorpassuarnik pitsaasorpassuarnillu siunertagarlunilu anguniagagartoqg.

Aningaasanullu inatsisissaq aamma tupinnanngitsumik qulequtserneqarsimavoq “Piujuartitsisumik

siuariartorneq aaqqissuusseqqinnerillu pisariaqartut isumaginninnikkut oqimaagqatigiittut”

Ukiullu siuliinut agqusaarsimasatsinnut tassalu coronap nalaani nunarsuattalu sinnerani
aningaasarsiornikkut ajalusoortogarneratigut niogqutissat atortorissaarutillu akitsoraluttuinnarlutillu
aningaasat annertuumik nalikillingaatsiarsimanerat eqgarsaatigissagaanni; allaat nunarsuatta
ilarujussuani 8-9 % tikillugu aningaasat naleruusinnaasarsimasut aammalu taassuma kingorna
Ruslandip Ukrainemut sorsulersulersimanerata kingunerisaanik niogqutissatigut aammalu
sanaartugassatigut akit gaffakkaluinnarsimasut eqqarsaatigissagaani siunertag anguniagarlu

ajunngilluinnarpog.

Aningaasanut  inatsisissag  2025-imoortoq  aqqutigalugu aammalu  attassiinnarnissamik
siuariartornissamullu pilersaarut 2-ip atuutilersinneqgarnerartigut siunissami aningaasarsiornikkut
pataajaannerulernissarput anguniarneqgarpod. Takornariagarnikkut nutaamik aagqissuusseqginnikkut.
Aatsitassarsiornikkut nutaamik aaqqgissuusseqqinnikut. Aalisarnikkut nutaamik
aaqqgissuusseqqinnikkut. Nuup egqgaani, Utoggarmiut Kangerluarsunnguani erngup nukinganik
nukissiorfiliorfiup annertusarnegarnissaatigut. Qasigiannguit eqggaanni erngup nukinganik
nukissiorfiliortogarneratigut. Ilinniartitaanermut periusissiaq 2024-miit 2030-moortoq aammalu
ilinniartitaanermut  pilersaarut  2024.  Minnerunngitsumillu  suliffegarnermut  periusissiaq
piariingajalersoq siunissami patajaatsumik aningaasarsiornikkut siuariartornissarput

agqutissiuunniarnegartussanngorpog.

Taassuma saniatigut naluneganngitsutut Inuit  Atagatigiit aamma Siumut akornanni
akileraartarnermik akitsuusiisarnermillu isumagatigiittogarnikuuvoq; inatsissarlu ukiag manna

atatatsimiinnitsinni  sagqummiunneqartussaassasoq tamatta ilisimalereerunarparput. Siunissami

inissiat pitsaanerusut najoruminarnerullu ganoq pilersinneqarsinnaaneri pillugit inatsississatut

siunnersuusiortogarpoq.  Soraarnerussutisialinnut  inatsimmik  naliliineq  piariingajalerpoq.

Utoqgarnullu inatsisissaq ukiag manna aamma saggqummiunnegarnissaa naatsersuutiginegarluni.

Ineriartuutissatut siuariartuutissatullu aqqutissat qulaani taakkartugarpassuakka tassaapput taakku,
aningaasanut inatsisissamut 2025-imoortumut “Piujuartitsisumik siuariartorneq
aaqqissuusseqqinnerillu pisariagartut isumaginninnikkut ogimaaqatigiittut”-mik

qulequtsernegarsimasumut piviusunngortiteqataallutillu tunngavileegataasussanngortussat.

Taamatut aallarniuteqariarluta, Naalakkersuisut aningaasanut inatsisissatut siunnersuumminni 2025-
moortumi immikkut pingaartillugit iliuuseqarfiginiagaat Inuit Atagatigiinniit assut ataatigut

issusuumik titarlugu isumagataaffigalugillu tapersersoratsigit ogaatigissavarput.

Peqqginnissaqgarfiup immikkut ittumik ukkannegarsimannginneratigut peqginnissagarfiup iluani
ukiuni kingullerni pitsaanngilluinnartumik inissisimasoqgalersimanera tunngavigalugu partiit Inuit
Atagatigiit Siumut Naleraq Atassut  aamma  taamani attaviisup akornanni
isumagatigiissutegertogarneratigut ~ kiisami  immikkut ittumik  ukkannegartussanngulernera
nuannaarutigaarput. Ukiunut sisamanut ukiumut minnerpaamik immikkut itumik 31.6 mio.kr.-nik
aningaasaliffigeqqittussanngorparput. Tamatumunna ilanngullugu puijussanngilagut Danskit
naalakkersuisuisa aamma peqqginnissaqarfitsinnut immikkut ittumik ukiunut sisamanut katillugu 140
mio.kr.-nik tapiissutegarniarlutik neriorsuutegarsimanerat. Meerartaarsinnaanngitsut
ikiorsernegarnissaannut 8.7 mio.kr.-nit immikkut ittumik aningaasaliissutegarniarpugut. Utoggarnut
inatsissaq katillugu 6 mio.kr-nik aningaasaliiffigisussanngorparput. Tusaannga ukiunut sisamanut
katillugu 7.5 mio.kr.-nik amerlanerusunik aningaasaliiffigeqqittussanngorparput.  Inunnut
innarluutilinnut inuillu innarluutillit pegatigiiffiinut aningaasaleeqqgittussanngorluta. Aalisarnermut,
ilisimatusarnermut, nunanilu  allani sinniisogarfegarnikkut ~ nukittorsaaqgissaagut.
Spiralilersuisogarsimaneranut tunngatillugu inuit pisinnaatitaaffiinik unioqqutitsisogarsimanersoq
misisissorsinnaajumallugu  immikkut ittumik aningaasaliissutegartussanngorluta.  Ilinniartut
najugagarfissaannik tassa kollegienik sanaartornissamut aammalu saviminilerinermik ilinniarfiup
Nuummiit Sisimiunut nuunnegarnissaanut, sanaartugassallu pilersaarusiornegarnissaanut immikkut

ittumik aamma aningaasaliissutegarniarluta.

Minnerunngitsumillu  Naalakkersuisogatigiit Inuit Atagatigiit aamma Siumut akornanni

akileraartarnikkut akitsuusiisarnikkullu iluarsartuusseqginnissamut isumagatigiissutigisimasarput
aqqutigalugu  aningasat 367  mio.kr.  nunatta  karsianiit  innuttaasut  kaasarfiinut

utertinnegartussanngornerat Inuit Atagatigiinniit nuannaarutigalutiguluu tulluusimaarutigaarput.

Taamaaliorniarpugullu ilaatigut nunatsinni  innuttaasut akornanni  naligiinnginnerujussuaq

iliuuseqgarfiginiarlutigu.

Ukiorpassuarnilu tamanna iliuuseqarfiginegarsimanngitsoq, tassa kiisami malunnaateqgarluartumik
iliuuseqarfiginegartussanngornera Inuit Atagatigiinniit nuannaarutigaarput. Naligiinnginnerujussuup
akiornegarnissaa, pisuut piitsullu akornanni assigiinnginnerujussup iliuuseqgarfiginegarnissaanik
ulluinnarnilu inuuniarnerup ogilisaaffiginegarnissaanik gineqqusaarutigisimasatta ukiogq nutaamiit

aallartittussamik timitalersornegalertussanngornera Inuit Atagatigiinniit nuannaarutigaarput.

Aqutsisooqgataaffigisatsinnit kiisami naligiinninnerujussuaq iliuusegarfiginegalerpog. Pisuut piitsullu
akornanni qunnerup annikillisarnegarnissa, ulluinnarnilu inuuniarnerup oginnerulernissaanik
aqqutissiuusseqgataasussanngulerpugut. Nuannaarpugut gilanaarpugullu piviusunngortinnegarnissa-

anut.

Tamannalu pissaaq agqutissiunneqgassallunilu naalakkersuisogatigiit Inuit Atagatigiit aamma Siumut
akornanni akileraartarnermik aaqgissuusseqginnissamik isumagatigiissutegarsimaneratigut, taannalu
taaguusersimaavarput  “Nunarput Najoruminarnerulersitsigu” Tassanilu attassiinnarnissamut
ineriartortitsinissamullu ~ pilersaarut ~ 2-mi  aaqgqissuusseqginnissamut ~ sammivik  2-ip

atuutilersinneqgarnissaa siunertaalluni.

Ullunilu ukunani tulliuttuni inatsisissaq akileraartarnermut aaqgissuusseqginnissamut tunngasoq
immikkut ittumik itinerusumik eqgartoqgittussaagatsigu uani sammisatsinni immikkut ittumik
eqgartoqgissanngilara. Ogaluuserineqarnissaali Inuit Ataqgatigiinniit gilanaaralugu

utaggiinnassavarput.

Maanna giningaaffimmi Inatsisartut ukiuat kingulleq aallartissimalerpog. Qiningaaffimmi matumani
inuiaqatigiit  ataatsimut isigalugit salliutillugillu  ataatsimoorussisumik partiit akornanni

suleqatigiittarneq misigillagarfigilluarlerparput, ukiumiit ukiumut aningaasanut inatsisilioriaaseq

immagalu anorip sumut ingerlanera aallaavingalugu aalajangersinnaasarnerit innuttaasut pillugit

naalakkersuinikkut  inuiagatigiinnullu  akisogisut  qimakkiartuaarlugit  ingerlaaseqarneq
misilittagarileriartorlutigu. Sulinermi innuttaasut salliutillugit timitalersuinissaq akunnitsinni

piumaffigegatigiinnitsigut aatsaat pisinnaavog.

Naggataatigut; Una aningaasanut inatsisissaq 2025-imoortoq aqqutigalugu  siunertat
iliuuseriniakkallu, inuiagatigiinnut  tamatsinnut annertuumik pitsaasumik ajunngitsunillu
siunnutegarumaartussat Inuit Ataqgatigiinniit piareersimavugut peqataaffigissallugu
ogalogataaffigissallugulu. Siunertagut anguniakkagullu amerlasoorpassuit pingaarutilippassuillu

inatsissaq agqutigalu piviusunngortinnegartussanngorpog.

Taamaattoq Inuit Atagatigiit erseqgissaatigissavarput imaanngimmat tassa una inatsisissaq
aqqutigalugu Inuit Ataatigiinniit kissaatigisimasagut tamaasa pissarsiarisimallutigit. Taamanngilag,
taamattumik aapassaaniinnginnerani pingajussaaniinnginneratalu akornanni
isumagatigiinniarnissarput ogalogataanissarpullu gilanaaraarput, minnerunngitsumik
eqqumiitsuliornikkut kulturikkut aammalu timersornikkut nukittorsaagqinnissap tungaatigut,

Naalakkersuisunik aammalu partiinik allanik isumagatigiinniarnissarput gilanaaraarput.

Taamatut tunngavilersuuteqarluta aningaasanut inatsisissap 2025-imoortup
aappassaneernegartinnani aningaasagarnermut akileraartarnermullu ataatsimiitilaliamut

ingerlateqginnegassaasoq innersuupparput.



